
Tir a Natur  

Cyflwyniad 
Drwy’r categori Tir a Natur, mae arolwg Eco Church yn cydnabod bod gan eglwysi gyfraniad sylweddol i’w 
wneud tuag at darged llywodraeth y Deyrnas Unedig o warchod 30% o dir ar gyfer natur erbyn 2030. Cewch 
ddarllen mwy am yr ymrwymiadau hyn trwy’r dolenni hyn: Delivering 30by30 on land in England a Cyflawni 
targed 30 erbyn 30 ar dir yng Nghymru.   

Wrth i’r newid yn yr hinsawdd a cholli rhywogaethau gyflymu, mae mwy o angen nag erioed i ni weithredu i 
ddiogelu byd natur a gofalu amdano heddiw. Mae gan bawb ran i’w chwarae o ran sicrhau bod y tir o amgylch 
ein heglwysi, neu yn ein cymunedau ac ar lefel genedlaethol, yn gallu gwneud gwahaniaeth a helpu i ddiogelu 
ac adfer byd natur o’n cwmpas. Diben y categori hwn yw eich tywys trwy gamau gweithredu ymarferol i ofalu 
am Ddaear Duw.  

P’un a yw’r tir ym mherchenogaeth yr eglwys neu beidio, a hyd yn oed os nad yw ond o amgylch adeilad yr 
eglwys ei hun neu’n dir yn y gymuned leol, mae angen i eglwysi reoli tir ar gyfer natur. Mae gofalu am y tir yn 
atgyfnerthu holl genhadaeth yr eglwys, nid yn unig trwy warchod natur, ond hefyd trwy wasanaethu’r gymuned: 
gan gynyddu mynediad at natur er lles pobl; gweithredu ar y tir i wella gwydnwch hinsawdd; a dangos y ffordd i 
bobl at Dduw, ein Creawdwr. 

ecochurch.arocha.org.uk/resources  

https://www.gov.uk/government/publications/delivering-30by30-on-land-in-england
https://www.gov.wales/written-statement-biodiversity-deep-dive

http://ecochurch.arocha.org.uk/resources


               
               

Terminoleg 
Er cysondeb, mae’r arolwg yn cyfeirio at bryder a gofal am y Ddaear mewn dwy brif ffordd. Mae’r cyfeiriad at ‘y 
cread’ a ‘gofal am y cread’ yn arwydd o’n cyd-ddibyniaeth ar y cartref cyffredin a roddwyd i ni gan Dduw a’n 
cyfrifoldeb drosto. Mae cyfeiriadau at argyfyngau’r hinsawdd a byd natur yn dangos ein cydnabyddiaeth fod 
angen gweithredu ar frys. Yn ogystal, defnyddir y term ‘materion amgylcheddol’ i gyfeirio at y sbectrwm eang o 
broblemau sy’n ein hwynebu yn lleol ac yn fyd-eang. 
 

Ymrwymiad a chysylltiad â’ch Polisi Amgylcheddol 
Mae cwestiwn cyntaf pob categori yn yr arolwg Eco Church yn gofyn i’ch eglwys gydnabod argyfyngau’r 
hinsawdd a byd natur a dangos ymrwymiad i weithredu. Gall gweledigaeth neu ddatganiad cenhadaeth fod yn 
lle gwych i gydnabod ein rôl, fel Cristnogion, i ofalu am y Ddaear a’i diogelu. Mae Polisi Amgylcheddol yn ffordd 
wych i’ch eglwys gyflwyno’r gydnabyddiaeth hon a sôn am eich ymrwymiadau.  

Mae Cwestiwn 2 Llwybr 1 y categori Tir a Natur yn dweud: ‘Mae ein heglwys yn cydnabod y cyfraniad 
sylweddol y gall eglwysi ei wneud i darged y Deyrnas Unedig, sef gwarchod 30% o dir ar gyfer natur erbyn 
2030. Rydyn ni wedi rhoi cynllun ar waith i reoli ein tir ar gyfer byd natur er mwyn ein helpu i wneud hynny yn y 
ffordd fwyaf effeithiol.’  

Mae Cwestiwn 2 Llwybr 2 y categori Tir a Natur yn dweud: ‘Mae ein heglwys yn cydnabod y cyfraniad 
sylweddol y gall eglwysi ei wneud i darged y Deyrnas Unedig, sef gwarchod 30% o dir ar gyfer natur erbyn 
2030. Rydyn ni’n rheoli ein tir ein hunain a/neu yn gweithio mewn partneriaeth â sefydliadau neu grwpiau 
cymunedol eraill i reoli eu tir ar gyfer natur.’  

Edrychwch ar ein taflen wybodaeth gyfatebol am Greu Polisi Amgylcheddol a chynllun gweithredu Sero Net, a’r 
polisïau enghreifftiol y gallwch eu golygu a’u haddasu ar gyfer eich eglwys.  Fe welwch y dogfennau hyn o dan 
y categori Adeiladau ac Ynni.   

 

Mae dau lwybr trwy’r arolwg hwn: 
Llwybr 1 – ar gyfer eglwysi sy’n berchen ar dir neu’n ei reoli, er enghraifft gardd, mynwent neu gladdfa. 

Llwybr 2 – ar gyfer eglwysi sydd â thir cyfyngedig iawn, er enghraifft maes parcio arwyneb caled, llain fechan  o 
dir ar ymyl y safle, neu arwynebau caled eraill, ac eglwysi nad ydynt yn rheoli nac yn berchen ar unrhyw dir. 
Mae’r llwybr hwn yn gofyn i chi ystyried y swm bychan o dir sydd gennych, os oes gennych dir o gwbl, a hefyd 
sut gallwch chi ddylanwadu ar dir mae eraill yn ei reoli.  

 

Sut mae dewis llwybr? 
Dewiswch y llwybr sy’n gweddu orau i’ch sefyllfa. Yn achos y rhan fwyaf o eglwysi, bydd hynny’n ddigon syml. 
Mewn ambell achos, gallai fod yn werth archwilio’r ddau lwybr cyn penderfynu p’un yw’r mwyaf priodol ar gyfer 
eich sefyllfa.   

Canllawiau pellach i eglwysi â mynwent sydd wedi cau – dewiswch y llwybr sy’n fwyaf addas i’ch sefyllfa. 
ecochurch.arocha.org.uk/resources  

https://ecochurch.arocha.org.uk/resources/buildings/
http://ecochurch.arocha.org.uk/resources


Os yw eich mynwent wedi cau ac mae’r cyfrifoldebau cynnal a chadw wedi’u trosglwyddo i’r cyngor dosbarth 
neu i’r plwyf lleol, byddem yn dal i annog eglwysi i geisio dylanwadu lle gallant.  

Rydym yn sylweddoli bod lefel y dylanwad sydd gan eglwysi o ran sut rheolir mynwentydd sydd wedi cau yn 
gallu amrywio. Efallai bod rhai eglwysi wedi meithrin perthynas â’u cyngor lleol dros amser ac wedi canfod 
system dda o ddylanwadu ar newidiadau yn eu mynwentydd. Os nad ydych eisoes wedi edrych ar y mater 
hwn, byddem yn eich annog i geisio gwneud hynny. Bydd hynny’n caniatáu i chi ddylanwadu lle gallwch a 
helpu i reoli’ch mynwent ar gyfer natur. Fodd bynnag, os byddwch yn ceisio ateb cwestiynau llwybr 1 ond yn 
gweld nad oes digon o ddylanwad gennych i effeithio ar yr atebion, yna hwyrach y byddai llwybr 2 yn ddewis 
gwell ar gyfer eich eglwys.  

Edrychwch ar ein hadnoddau ynghylch rheoli mynwentydd sydd wedi cau a’r astudiaethau achos cyfatebol.  

Themâu yn y categori Tir a Natur 
Pa lwybr bynnag a ddewiswch, mae’r arolwg yn cynnwys y themâu canlynol: 

Thema 1: Bioamrywiaeth 

Mae bioamrywiaeth yn cyfeirio at yr holl amrywiaeth o bethau byw ar y Ddaear a sut maen nhw i gyd yn dod 
ynghyd yng ngwe bywyd.  

Fe greodd Duw Ddaear doreithiog sy’n gyforiog o fywyd a chread sy’n ymateb i’w Greawdwr. Mae 
bioamrywiaeth hefyd yn hanfodol i’n goroesiad ni – mae’n darparu cnydau ar gyfer bwyd, microbau sy’n cadw’r 
pridd yn iach a ffrwythlon, yn glanhau’r aer a dŵr, a buddion eraill dirifedi, gan gynnwys y cysylltiad cadarnhaol 
rhwng byd natur a llesiant meddyliol.  Darllenwch yr erthygl ‘Root and Branch’ gan A Rocha UK sy’n edrych ar 
y cysylltiad rhwng byd natur a llesiant meddyliol. 

Pa fath bynnag o dir allanol sydd gan eglwys (maes parcio neu hyd yn oed lain fechan ar ymyl safle), mae 
modd ei reoli i wella bioamrywiaeth, fel llecyn ar gyfer pobl a byd natur. Mae potiau, basgedi crog a bocsys 
ffenestri nid yn unig yn edrych yn siriol a chroesawus, ond hefyd yn gallu cynnwys blodau sy’n darparu paill, 
planhigion sy’n hadu a ffrwythau bach (e.e. mefus neu domatos). Gall unrhyw lecynnau allanol fel hyn, pa mor 
fach bynnag ydynt, ddod yn gynefin i fywyd gwyllt. Efallai y gallech neilltuo cornel ar gyfer ardal i gompostio 
hen flodau o’r eglwys, bagiau te, gwaddodion coffi a gwastraff organig o’r gegin, os oes cegin gan eich eglwys. 
Bydd modd defnyddio’r compost hwn i ail-lenwi eich potiau, eich bocsys ffenestri a’ch basgedi crog bob 
blwyddyn.  

Os nad oes unrhyw dir gennych, gallwch edrych ar sut gallai eich adeilad(au) hefyd ddarparu cynefin natur – 
gall waliau, ffensys a choed gynnig cynefinoedd fertigol a lle i nythu. Er enghraifft, gallech osod blychau 
ystlumod ac adar, creu blychau nythu ar gyfer gwenyn unig, a thyfu planhigion dringo yn erbyn waliau neu 
ffensys.  

Thema 2: Monitro a gwyddoniaeth i ddinasyddion  

Mae’r Ymddiriedolaeth Bywyd Gwyllt yn egluro bod diogelu bywyd gwyllt yn anodd iawn heb ddigon o 
wybodaeth. Mae prosiectau gwyddoniaeth i ddinasyddion yn ffordd wych o ddysgu mwy am ein bywyd gwyllt 
rhyfeddol a helpu i’w ddiogelu ar yr un pryd. Cewch ddysgu mwy am bwysigrwydd gwyddoniaeth i 
ddinasyddion ar wefan yr Ymddiriedolaeth Bywyd Gwyllt. 

Yn ôl elusen Caring for God’s Acre, cofnodi rhywogaethau a rhannu’r cofnodion hynny yw’r cam cyntaf er 
mwyn gallu eu diogelu. Mae hyn yn gyfeiriad at ymgyrch ‘Churches Count on Nature’ (CCoN), cynllun 

ecochurch.arocha.org.uk/resources  

https://ecochurch.arocha.org.uk/wp-content/uploads/2022/12/Managing-Closed-Churchyards.pdf
https://ecochurch.arocha.org.uk/wp-content/uploads/2022/12/Case-Studies-Managing-Closed-Churchyards.pdf
https://arocha.org.uk/wp-content/uploads/2022/08/40034-Root-and-Branch-issue-56-Autumn-2020-web-lr.pdf
https://arocha.org.uk/wp-content/uploads/2022/08/40034-Root-and-Branch-issue-56-Autumn-2020-web-lr.pdf
https://www.wildlifetrusts.org/citizen-science
https://www.wildlifetrusts.org/citizen-science
http://ecochurch.arocha.org.uk/resources


blynyddol lle bydd pobl yn ymweld â mynwentydd ac yn cofnodi’r rhywogaethau o blanhigion ac anifeiliaid a 
welir yno.  

Thema 3: Pobl 

Rydyn ni am weld cynifer o bobl â phosibl yn cyrchu a mwynhau byd natur. Awgrymwn fod eglwysi’n gofyn: Sut 
gallwn ni sicrhau bod y gofod o amgylch ein heglwys yn fan lle gall pobl gyrchu a mwynhau, meithrin a 
gwarchod Daear hardd Duw?  

Os nad oes tir gennych, chwiliwch am gyfleoedd i ymgysylltu â’r gymuned leol neu i weithio mewn partneriaeth 
â sefydliadau eraill, grwpiau cymunedol neu gynghorau lleol i’w helpu i reoli eu tir ar gyfer natur. Bydd grwpiau 
yn aml yn chwilio am gymorth ychwanegol – neu efallai gallech chi ddechrau rhywbeth yn eich ardal leol. 

Carem eich annog hefyd i roi cyfleoedd i’r aelodau o’ch cynulleidfa fynd allan i’r awyr agored a threulio amser 
yn mwynhau digwyddiadau a gweithgareddau ym myd natur, er enghraifft trwy wasanaethau’r eglwys neu 
grwpiau plant/ieuenctid sy’n cwrdd y tu allan, addoli yn yr awyr agored, gwyliau natur/ffermio, teithiau cerdded 
lleol neu wirfoddoli ym maes cadwraeth.  

 

Sylwadau ychwanegol 
Ar ddiwedd pob categori o’r arolwg, mae cyfle i chi roi sylwadau ychwanegol. Defnyddiwch hwn i ymhelaethu 
ar unrhyw atebion, gan gynnwys mannau lle’r ydych wedi ticio ‘arall’, ac unrhyw beth arall sy’n gysylltiedig â’r 
categori hwn. 

 

Targed 25 
Yn ei brosiect Targed 25 mae A Rocha UK yn amlygu rhywogaethau bregus ledled y Deyrnas Unedig ac yn 
ceisio helpu ystod o rywogaethau sy’n colli tir,  grwpiau tacsonomig a chynefinoedd dan fygythiad, megis 
draenogod, gloÿnnod byw a pherthi. Rydyn ni’n argymell bod eglwysi’n mabwysiadu rhai o rywogaethau neu 
gynefinoedd Targed 25 er mwyn dysgu mwy am fyd natur a rhoi ffocws i’w gweithredu lleol. Gall eglwysi helpu 
lleoedd a rhywogaethau sy’n cael trafferth gydag effaith y newid yn yr hinsawdd, colli cynefinoedd a llygredd. 
Cewch ddysgu mwy yn adroddiad Sefyllfa Byd Natur y Deyrnas Unedig 2023 a gweld sut gall y tir o amgylch 
ein heglwysi wneud gwahaniaeth a helpu i amddiffyn natur a’i hadfer.  

 

Creu ‘cynllun byd natur’ neu Gynllun Rheoli Tir  
Rydym yn annog pob eglwys i greu cynllun byd natur neu Gynllun Rheoli Tir (CRhT), ac mae hyn yn un o 
ofynion hanfodol dyfarniad aur Eco Church. Rydyn ni’n chwilio am arfer da wrth reoli unrhyw dir sydd o dan 
eich dylanwad, boed mawr neu fach, gwyrdd neu beidio! Bydd y cynllun yn eich helpu i flaenoriaethu a 
threfnu’r gwaith o reoli bioamrywiaeth yn eich mynwent neu ar dir eich eglwys, a rheoli’ch man awyr agored er 
mwyn sicrhau bod bywyd gwyllt yn ffynnu. Bydd yn eich helpu i amlygu pa fannau gaiff eu rheoli mewn ffordd 
benodol er mwyn sicrhau’r canlyniadau gorau ac i egluro pwy fydd yn cyflawni’r gwaith, pryd a pha mor aml, a 
sut gellir ei fonitro. Yn ogystal, gall y cynllun eich helpu i gyllidebu ar gyfer gwaith y gall fod angen 

ecochurch.arocha.org.uk/resources  

https://arocha.org.uk/what-we-do/target-25/
https://nbn.org.uk/news/state-of-nature-2023/
http://ecochurch.arocha.org.uk/resources


cymeradwyaeth arno, e.e. gan Gyngor Cymuned. Dilynwch ganllawiau Eco Church ynghylch creu cynllun 
rheoli tir, sydd ar gael o dan y categori Tir a Natur ar wefan Eco Church, yn ogystal ag ar ein gwe-dudalen 
Dyfarniadau Eco Church.  

Adnoddau a gwybodaeth 
Gallwch weld holl adnoddau Eco Church ynghyd ag adnoddau eraill sy’n ymwneud yn benodol â’r categori Tir 
a Natur trwy ein gwefan  

Canllaw Climate resilient Churches ac adnoddau pellach gan Eglwys Loegr. 

Building a resilient garden for a changing climate gan y Gymdeithas Arddwriaethol Frenhinol. 

 

Astudiaethau achos ac adnoddau gan eglwysi   
● Gweminar A Rocha UK: What can church land do for nature? 

● Ymwneud â Tharged 25: Bees at St Mildred’s Church, Whippingham, Isle of Wight  

● Pam mae bioamrywiaeth yn bwysig? Pwysigrwydd bioamrywiaeth  

 

Llwybr 1: Astudiaethau achos ac enghreifftiau 
● Creu Cynllun Rheoli Tir/cynllun byd natur ar gyfer eich eglwys 

Dyma rai enghreifftiau defnyddiol o arfer gorau mewn Cynlluniau Rheoli Tir oddi wrth Mortimer 
Methodist Church a St Mary’s Church, Eaton Socon, St Mary’s Church, Haughley ac All Saints Church, 
Kettering. 

● Creu perllan gymunedol ar dir yr eglwys: Eglwys Sant Paul, Sgeti, Abertawe  

● Annog bywyd gwyllt: St Cuthbert’s Church, Lorton 

● Enghreifftiau o wyddoniaeth i ddinasyddion: Churches Count on Nature  

● Canllawiau cyffredinol eraill gan Eglwys Loegr: Churchyard guidance a gwybodaeth gan elusen Caring 
for God’s Acre ynghylch rheoli mynwentydd  

 

Llwybr 2: Astudiaethau achos ac enghreifftiau 
● Trawsnewid arwyneb caled yn hafan i fywyd gwyllt: St John’s Methodist Church, Settle  

● Creu gardd gymunedol – partneriaeth rhwng eglwys ac ysgol leol: Eglwys Llangors  

● Plannu coed gydag ysgol leol: St Lawrence Church, Hungerford  

● Byddin yr Iachawdwriaeth, Watford: Rhandir Gymunedol  

● Canllawiau cyffredinol eraill gan yr Eglwys Fethodistaidd: Net Zero Outdoors 

ecochurch.arocha.org.uk/resources  

https://ecochurch.arocha.org.uk/resources/land/
https://ecochurch.arocha.org.uk/how-eco-church-works/
https://ecochurch.arocha.org.uk/how-eco-church-works/
https://ecochurch.arocha.org.uk/resources/
https://www.churchofengland.org/sites/default/files/2023-03/ccb_resilient_church_-guidance_final.pdf
https://www.churchofengland.org/about/environment-and-climate-change/climate-resilient-church
https://www.rhs.org.uk/garden-inspiration/design/building-resilient-garden
http://arocha.org.uk/webinar-what-can-church-land-do-for-nature-2/
https://ecochurch.arocha.org.uk/st-mildreds-church-bees/
https://ecochurch.arocha.org.uk/wp-content/uploads/2021/10/Land6_1-Importance-of-biodiversity.pdf
http://ecochurch.arocha.org.uk/wp-content/uploads/2024/05/Churches-for-Nature-May-2023-Mortimer-Methodist-Church-Example-2024.docx.pdf
http://ecochurch.arocha.org.uk/wp-content/uploads/2024/05/Churches-for-Nature-May-2023-Mortimer-Methodist-Church-Example-2024.docx.pdf
http://ecochurch.arocha.org.uk/wp-content/uploads/2024/05/St-Marys-ES-Churchyard-Management-Plan-2024-Final.pdf
https://ecochurch.arocha.org.uk/wp-content/uploads/2024/09/ST-MARYS-LAND-MANAGEMENT-PLAN-AND-PLAN-FOR-NATURE-1.pdf
http://ecochurch.arocha.org.uk/wp-content/uploads/2024/10/Land-Management-Plan-All-Saints-Kettering.pdf
http://ecochurch.arocha.org.uk/wp-content/uploads/2024/10/Land-Management-Plan-All-Saints-Kettering.pdf
https://swanseaandbrecon.churchinwales.org.uk/en/news/planting-in-a-pandemic-st-pauls-churchs-orchard-project/
https://ecochurch.arocha.org.uk/wp-content/uploads/2021/10/Land1_7-CS-St-Cuthbert_s-Lorton-Encouraging-Wildlife.pdf
https://ecochurch.arocha.org.uk/churches-count-on-nature-stories/
https://www.churchofengland.org/resources/churchcare/advice-and-guidance-church-buildings/churchyard-wildlife
https://www.caringforgodsacre.org.uk/wp-content/uploads/2022/09/A1-The-Five-Steps-to-Churchyard-and-Burial-Ground-Care-2022.pdf
https://ecochurch.arocha.org.uk/churches-count-on-nature-stories/
https://youtu.be/P_eB4CvrMgA?si=5NZ4R8g8CqcbgAx7
https://ecochurch.arocha.org.uk/wp-content/uploads/2021/10/Land7CS-Tree-planting-with-St-Lawrence-Hungerford.pdf
https://www.salvationarmy.org.uk/news/watford-community-allotment-could-be-top-crops
https://www.methodist.org.uk/action/climate/assets/net-zero-outdoors/
http://ecochurch.arocha.org.uk/resources

